
PROGRAM VIR DIE WEEK: 
Sondag 13 November  
09:00 GESAMENTLIKE EIETYDSE KERSSANGDIENS 
 
POPPEKAS 
 
10:00 Gr 1-11 KATEGESE 
 
Biddag vir beskermingsdienste 

 
Die dankoffer in die houtkassies gaan vandag vir WWJD 
 
Maandag 14 November  
KERKKANTOOR 
Die kerkkantoor is elke Maandag en Woensdag van 08:00 tot 12:00 oop. Neem asb kennis dat die kerkkantoor 
die hele week via die kerkkantoor telefoonnommer (041 360 1484) beskikbaar is. 
 
12:45 GEBEDSKILD IN DIE KONSISTORIE. Almal is welkom om die gebedsgeleentheid by te woon. 
 
Woensdag 15 November    
Voedselhulp aan PE-Noord  
Skenkings kan op Woensdae, tussen 08:00 en 12:00 by die kerkkantoor afgelaai word. Vir die volgende week 
kan jy met Piet Spies kontak (sel:  084 491 1213) indien jy op ‘n ander tyd jou bydrae wil maak.   
U kan meer inligting op ons webblad kry of vir Sonja Spies (084 516 4925) kontak. 
Kraggakamma gemeente het al R392 670,15 se kos aangekoop. Kontant donasies kan in ons kerk se 
bankrekening gemaak word. Merk dit asb. duidelik vir PE Noord. Baie dankie vir elkeen se bydrae tot die 
voedselhulp program.  
 
19:00 KERKRAADSVERGADERING 
 
Vrydag 17 November     
05:00 MANNEGROEP by Carnationstraat 15 
Indien jy wil deel word van die groep, kontak Frans Stapelberg vir meer besonderhede by selnommer  
082 773 6205 
 
Sondag 20 November    
09:00 GESAMENTLIKE KLASSIEKE KERSSANGDIENS en KATEGESE AFSLUITING 
Die dood van ‘n geliefde, ‘n verhouding wat nie werk nie, ‘n negatiewe swangerskaptoets, nog ‘n mislukte 
werksaansoek – as jy ‘n stuk seer het wat jy weer vir die Here wil gee, bring asb ‘n kers saam erediens toe.  

Kontakpersone, indien jy meer inligting nodig het oor een van die sake wat hier verskyn: 
Jou blokouderling of -diaken    
Niekie Oosthuizen: 082 561 8747; 041 360 1484; kerkkantoor@ngkraggakamma.co.za 
Ds MG van Rooyen: 083 413 7100; mg@ngkraggakamma.co.za 
Ds Toit Wessels:  084 240 2916; toit@ngkraggakamma.co.za  
Die leraars besoek jou graag. Neem asb vrymoedigheid om met ons te skakel.  

Die Cantando koor gaan saamsing. Omdat dit ‘n Kerssangdiens is, gaan die diens nie uitgesaai word nie.   
Ons wil graag vir die gemeente dankie sê vir ‘n jaar se saamstap en nooi almal uit om na afloop van die diens in 
die saal te kom saamkuier en ietsie te kom drink en eet.   
 
SAKE vir GEBED: 
● Ons juig oor die weeklikse reën wat die Here vir ons hier in die Metro-gebied stuur, maar ons bly bid vir 

dringende reën in ons opvangsgebiede. 
● Loof die Here vir ons gemeente se volgehoue betrokkenheid by die PE Noord voedselprojek en Algoa 

Gemeenskapskerk (klere en huisraad).  Dank die Here dat ons ‘n verskil kan maak in die lewens van hulle wat 
swaarkry. (Jes 58:10) 

● Bid vir alle matrieks, asook ander leerders en studente wat tans eksamen skryf. Ons bid dat daar nie 
onderbrekeings of ongerymdhede sal wees nie en dat Christen jongmense ‘n inspirasie sal wees vir hulle 
mede leerders en ander studente gedurende hierdie spanningsvolle tyd. 

● Ons loof die Here vir die positiewe terugvoer wat ontvang word oor die verbeterings wat in ons stad 
plaasvind.  Ons bly bid dat die nuwe stadsbestuur sal kan voortgaan om ‘n verskil te maak in ons stad en dat 
inwoners hulle volle samewerking sal gee. 

● Bid vir ons president dat hy wysheid en moed sal hê om die regte besluite te neem en dat hy hom met wyse 
raadgewers sal omring. (1Konings 3:9) 

● Terwyl die oorlog voortwoed in Oekraïne kry die inwoners al hoe swaarder met groot tekort aan noodskalike 
lewensmiddele en elektrisiteit. Dank die Here vir Sy kinders wat uitreik na hulle mede-landsburgers.  Bid dat 
die Woord van God wat bedien word, vrug sal dra en Sy Koninkryk uitgebrei sal word. 

● Bly bid dat Frans Marx se kragte sal toeneem.  Tree ook in vir Margitha vir krag om hom te kan ondersteun. 
● Elaine Greyling se seun, Ernst, wat ernstige gesondheidsuitdagings het.  
● Bid die Here se seën toe op die Kerssangdienste in ons gemeente. 
● Loof die Here vir die wonderlike reaksie van ons gemeente met die gee van Tiendemaand Dankoffers.   
● Die Kerkraadsvergadering eerskomende Woensdagaand.  
● Bid dat ons die Here se naam sal bly groot maak en Sy lig sal laat skyn. 

 
Gebedsversoek vir There4-Bedieninge 
Bid saam met kerke en hul leiers in Mosambiek wat duisende families ingeneem het wat deur geweld 
ontwortel is.   
Bid saam vir begrip en dat hulle in deernis sal reageer teenoor diegene wat getraumatiseer en kwesbaar is.   
Bid saam vir wysheid om op die beste moontlike maniere ondersteuning te bied in hulle tyd van nood. 
 

TIENDEMAAND DANKOFFER. 
Die Tiendemaand dankoffer se inkomste beloop tans ‘n wonderlike R 221 264.06. Baie dankie vir elkeen wat hul 
dankbaarheidsbydrae met oorvloedigheid en blymoedigheid gegee het. Ons het begroot R170 000.00 vir die 
Tiendemaand dankoffer.  
U kan steeds u bydrae in Novembermaand maak.   
1. Daar is tiendemaand dankofferkoeverte in die voorportaal of by die Kerkkantoor beskikbaar. U kan dit enige 

tyd in die dankoffersakkie gooi of by die kerkkantoor inhandig.   
2. Jy kan ook ‘n elektroniese inbetaling in die rekening van die kerk doen: NG Kerk Kraggakamma, Absa Bank rek 

nr.1400590091, Tjek Rek, Tak 511 917. Jy moet dit asb. duidelik merk as tiendemaand bydrae.  
Ons wil graag hierdie insameling teen einde November afsluit.  
 
Ons Hoërskool Leerders gaan stap (5-7 Desember) 

Na ‘n lang jaar dink ons dis goed dat ons met ‘n hoogtepunt afsluit. Hierdie staptoer bied vir ons almal die geleentheid 

om te ontsnap uit die gewone roetines en om uit ons gemaksone te klim. Ons hoop is dat die staptoer vir jou die 

geleentheid bied om ‘n ander tipe konneksie te maak met jouself, met mekaar en veral met die Here Jesus. Die staptoer 

is vir enige iemand wat kans sien om baie te sweet, lekker te lag en nie bang is vir ‘n groot uitdaging nie. Ons gaan vir 

twee aande slaap by die Voortrekker Kampeerterrein by Van Staadens. Van daar af gaan ons dalk elke dag ons staptog 

begin. Jy hoef nie topfiks te wees om hierdie staptoer saam met ons aan te pak nie. Daar is slegs plek vir 20 kinders 

vanaf Kraggakamma gemeente, so moenie te lank wag voor jy inskryf nie. Die inligting is via die Jeugmentors aan al 

die kinders versprei. kontak Ds. Toit Wessels (084 240 2916) indien jy belangstel. 

50 JARIGE FEESVIERINGE 
Ons is baie opgewonde oor die gemeente se 50 jarige feesvieringe wat in 2023 gaan 
plaasvind.  Die groot feesnaweek word beplan vir 3 tot 5 Maart 2023, so maak solank 
hierdie datum in julle dagboeke vas.  Die feesvieringe skop op die Vrydag om 19:00 af 
met die Premiére van ‘n dokumentêre video wat tans gemaak word.  Saterdag se 
hoogtepunte sluit ‘n trollie/kruiwa resies en Maart Malligheid in.  Sondag sluit ons die 
naweek af met ‘n Nagmaalsdiens en gemeente ete.  Ons hoop dat julle saam met ons 
opgewonde sal raak oor hierdie groot mylpaal in Kraggakamma Gemeente se bestaan.   
Indien jy betrokke wil raak by die reëlings, kontak die kerkkantoor vir meer 
besonderhede. 
 
RAAK ASSEBLIEF BETROKKE 
Ons nooi jou uit om betrokke te raak by die gemeente.  Sien die lysie hieronder van behoeftes en kontak die 
kerkkantoor indien jy meer besonderhede wil kry: 

• Dien op die kerkraad 

• Gasvryheidsbediening - groet mense voor die eredienste in die voorportaal. Verwelkom nuwe intrekkers  

• Betrokke raak by ‘n selgroep 

• Dien op tuinboukommissie wat sorg vir tuine rondom kerkkompleks  

• Musiekgroep by die Eietydse diens of samesang by die Klassieke diens 

• Die hantering van klank en data by albei eredienste 

• Die stroom van die eerste diens 

• Die hantering van die Mediakas 

 
NUWE LIDMATE 
Ons wil graag ons nuwe lidmate ontmoet.  Daar is in die voorportaal ‘n groen kontakkaart wat julle kan voltooi, 
waarna ons met julle in verbinding sal tree. 
Ons verwelkom vir Zeta Mc Cleland, asook vir Gerhard en Charmaine Beetge by Kraggakamma Gemeente 
 
VERJAARSDAE VIR DIE WEEK 
Ons wens die volgende lidmate geluk met hulle verjaarsdae: 

13 November Charmaine Beetge, Leonard van den Berg, Debah van Eeden, 
Hester van Heerden en Mareli van Tonder 

14 November Natasha de Klerk, Lourens du Plessis, Adele Landman, Gerhard Moolman, 
Isabella Rossouw en Karel van Niekerk 

15 November Sonja Dreyer, Nicole Hamilton, Jolanda Orban en Zanie Vlok 
16 November  Frans Krause, Roan Lowe en Francis van Niekerk 
17 November Rene Matthee, Rinus van Heerden en Annie Viljoen 
18 November Mac MacKenzie en Marzane Mc Cleland 
19 November  Johan Grobler, Vicky Jacobs, Christo Jooste, Jaco Pretorius en Antoinette 

Robson 
   

 DANKOFFER  

Baie dankie vir elkeen se dankbaarheidsbydrae wat ons  
maandeliks ontvang. Dankoffers kan direk in die kerk se  
bankrekening of deur middel van Snapscan betaal word.   
Die kerk se bankbesonderhede is: 
NG Kraggakamma   
Absa Tjekrek 1400590091 
Takkode 632005 


